
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00237



MØTEBOKA FRÅ MØTE 23.02.2006

Saksnr :
Utval:
Møtedato.

0033/06
Formannskapet
16.03.2006

Rådmannen si tilråding:

Møteboka frå møte i formannskapet 23.02.2006 vert godkjent slik ho ligg føre.  
Saksdok :

Møteboka frå møte i formannskapet 23.02.2006.   
Bakgrunn:

Møteboka frå møte i formannskapet 23.02.2006 er lagt ut på kommunen si heimeside www.austevoll.kommune.no
  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00238



POLITISK KVARTER

Saksnr :
Utval:
Møtedato.

0034/06
Formannskapet
16.03.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00269



REFERAT OG MELDINGAR

Saksnr :
Utval:
Møtedato.

0035/06
Formannskapet
16.03.2006

Rådmannen si tilråding:

Vert lagt ved møteboka.  
Saksdok :

1.   Kultur- og kyrkjedepartementet, brev av 15.02.2006, om NUO 2006:2, om staten og den 

      norske kyrkja.  
2.   Fiskeridirektoratet Region Vest, brev av 28.02.2006, om sletting av lokalitet Laugarøy i 

      Austevoll kommune.

3.   Midthordland revisjonsdistrikt, brev av 21.02.2006, med revisjonsmelding for Austevoll 

      overformynderi 2004.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00268



MELDING OM SKATTEINNGONGEN FOR FEBRUAR 2006

Saksnr :
Utval:
Møtedato.

0036/06
Formannskapet
16.03.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder frå om at det for februar månad 2006 er fordelt kr. 457.797,- i skatt til Austevoll kommune.  For februar 2005 vart det fordelt kr. 359.058,-.  Auken er på kr. 98.739,-, eller 27,5 %.

Så langt i år er det fordelt kr. 20.567,878,- i skatt, mot kr. 17.772.836,- til same tid i 2005.  Auken er på kr. 2.795.042,-, eller 15,7 %.

I budsjettet for 2006 er det rekna med skatteinntekter på kr. 89.800.000,-.  Det svarer til ein auke på kr. 3.729.118,-, eller 4,3 % i forhold til 2005.  
Vurdering:

Skatteinntekter for 2006 samanlikna med tidlegare år (1.000 kroner)



Månad/år
  2002

  2003

  2004

  2005

  2006 


Januar

15.077

13.684

12.180

17.414

20.110

Februar
     281

  2.378

  1.953

     359

     458


Sum

15.358

16.062

14.133

17.773

20.568


Februar vart ein ny månad med auka skatteinntekter i høve til året før.  Skatteinntektene i februar i år er likevel betydeleg lågare enn for åra 2003 og 2004.  
SAKSFRAMLEGG.

Sakshandsamar: 
Steinar Hole
Arkiv: 030  

Arkivsaksnr.:
06/00125



BUDSJETTPROSESSEN I AUSTEVOLL KOMMUNE

Saksnr :
Utval:
Møtedato.

0037/06
Formannskapet
16.03.2006

Rådmannen si tilråding:

Rådmannen legg saka fram for drøfting.  
Saksdok :

1.   Protokollmerknad frå FRP/SP/KRF.  
2.   Kommunelova §§ 45, 46 og 47.

3.   Austevoll kommune sitt økonomi- og finansreglement.

Bakgrunn:

Under formannskapet si førehaving av budsjettet for 2006   i møte 29.11.2005 la FRP/SP/KRF fram følgjande protokollmerknad:

Budsjettprosessen hausten 2005 har vore spesiell på den måten at det har vore   regjeringsskifte, der den nye regjeringa tydeleg har gjeve signal om at kommunesektoren  skulle prioriterast.  Rammene frå statsbudsjettet har difor i år komme seint.  Framlegg  og  tal frå administrasjonen til politikarane har også vore sein.  Ved seinare  budsjettprosessar må politisk nivå på eit langt tidlegare tidspunkt få tal og  bakgrunnsinformasjon slik som er vanleg i andre kommunar.  Korleis framtidige budsjettprosessar bør leggjast opp må klarerast i eigen sak snarast.  På den bakgrunn vil  partiene presisera at framlegget i dag vil vera gjenstand for drøfting og vurdering fram  mot kommunestyret si handsaming av budsjettet.

Kommunelova inneheld reglar for førehaving av kommunale budsjett og økonomiplanar.   Det kan difor vera rett å sitera kvar som står i dei aktuelle paragrafane.  

I § 45 ”årsbudsjett” heiter det:

1.   Kommunestyret og fylkestinget skal innen årets utgang vedta budsjett for det kommende 

      kalenderår.

2.   Kommunestyret og fylkestinget  vedtar selv årsbudsjettet og endringer i dette.  Vedtaket  

      treffes på grunnlag av innstilling fra formannskapet eller fylkesutvalget.  Ved 

      parlamentarisk styreform skal rådet avgi innstilling som nevnt.

3.   Innstillingen til årsbudsjett, med alle de forslag til vedtak som foreligger, skal legges ut 

      til alminnelig ettersyn minst 14 dager før den behandles i kommunestyret eller 

      fylkestinget.  Dette gjelder likevel ikke ved innstilling som gjelder endringer i 

      årsbudsjettet.

4.   Kommunestyrets og fylkestingets vedtak om årsbudsjett, samt formannskapets og 

     fylkesutvalgets saksdokumenter, sendes departementet til orientering.

I § 46 om ”krav til årsbudsjettets innhold” heiter det.:

1.   Årsbudsjettet er en bindende plan for kommunens eller fylkeskommunens midler og 

      anvendelsen av disse i budsjettåret.  I bevilgninger til formål kan det likevel gjøres 

      fradrag for tilhørende inntekter.  Kravet om budsjetthjemmel på utbetalingstidspunktet 

      gjelder ikke for utbetalinger som kommunen eller fylkeskommunen er rettslig forpliktet til 

     å foreta.

2.  Årsbudsjettet skal omfatte hele kommunens eller fylkeskommunens virksomhet.

3.  Årsbudsjettet skal være realistisk.  Det skal fastsettes på grunnlag av de inntekter og 

    utgifter som kommunen elles fylkeskommunen kan forvente i budsjettåret.

4.  Årsbudsjettet skal være stilt opp på en oversiktlig måte.  Kommunestyrets eller

     fylkestingets prioriteringer, samt de målsettinger og premisser som årsbudsjettet bygger 

    på, skal komme tydelig frem.

5.  Årsbudsjettet skal være inndelt i en driftsdel og  en investeringsdel.

6.  Det skal budsjetteres med et driftsresultat som minst er tilstrekkelig til å dekke renter, 

     avdrag og nødvendige avsetninger.

7.  I årsbudsjettet kan det avsettes midler til bruk i senere budsjettår.

8.   Departementet kan di nærnere regler om årsbudsjettet og innstilling til årsbudsjettet.  I 

     disse reglene kan det stilles krav om oversikter over inntekter og utgifter for kommunens 

     eller fylkeskommunens samlede virksomhet.

Om § 47 ”årsbudsjettets bindende virkning” heiter det:

1.  Kommunestyrets eller fylkestingets bevilgninger i årsbudsjettet er bindende for 

     underordnede organer.  Dete gjelder ikke for utbetalinger kommunen eller 

     fylkeskommunen er rettslig forpliktet til å foreta, jfr. § 46 nr. 1 tredje punktum.

2.   Skjer det endringer i løpet av budsjettåret som kan få betydning for de inntekter og 

     utgifter som årsbudsjettet bygger på, skal administrasjonssjefen, kommunerådets leder 

     eller fylkesrådets leder gi melding til kommunestyret eller fylkestinget.

3.  Får kommunestyret eller fylkestinget melding etter nr. 2 foran, skal det foreta nødvendige 

     endringer i budsjettet.  Det samme gjelder når det på annen måte gjøres kjent med 

     forhold som kan bety vesentlig svikt i inntektene eller envesentlig økning i utgiftene i 

     forhold til budsjettet.

I kommentarane til § 45 heiter det m.a.

Ansvaret for å utarbeide en innstilling til kommunestyrets  behandling av årsbudsjett ligger som tidlegare til formannskapet.

Grunnlaget for formannskapets innstilling vil være et saksforelegg fra administrasjonssjefen.  Dette vil etter § 45 ikke lenger ha karakter av formell innstilling til det folkevalgte organet som avgir innstilling, og behøver heller ikke være et ferdig utformet begrunnet forslag til vedtak.  Hvilken form dette dokumentet skal ha, vil i større grad enn i dag være opp til kommunestyret å fastsette.  Det er grunn til å regne med at mange kommuner fortsatt vil se seg best tjent med et spesifisert balansert forslag til årsbudsjett som grunnlag for formannskapets arbeid med innstillingen til kommunestyret.  Andre steder kan man imidlertid ønske å prøve seg fram med en modell med mer åpne saksframlegg fra administrasjonen, hvor det presenteres premisser og rammer og evntuelt alternative skisser til samlet budsjett. og hvor formannskapet så foretar de politiske valg og syr sammen et samlet forslag på grunnlag av dette.

Dette saksforelegget fra administrasjonssjefen vil måtte anses som et offentlig dokument.

Austevoll kommunestyre har og vedteke økonomi- og finansreglement for Austevoll kommune.  Reglementet, som byggjer på kommunelova og departementet si forskrift om årsbudsjett, inneheld reglar for korleis budsjettførehaving i Austevoll kommune skal føregå.  Det heiter under pkt. om årsbudsjett:

Jfr. kommunelova §§ 45, 46 og 47 og forskrift om årsbudsjett.

 Rådmannen sender i juni månad ut budsjettrundskriv om utarbeiding av årsbudsjett for  det komande år.

 I tidsromet juni til september skal årsbudsjett førehavast i etatane.

Innan utgongen av oktober månad kvart år fremjar formannskapet framlegg til  årsbudsjett for komande budsjettår.  Framlegget til årsbudsjett skal omfatte oversyn over  løyvingar til dei ymse tenesteområda.

Formannskapet henter inn uttaler frå høyringsinstansar og gjev innstilling til  kommunestyret.  

Innan utgongen av desember månad kvart år vedtek kommunestyret årsbudsjett. 

Årsbudsjettet er ein bindande plan for bruk av kommunen sine midlar i budsjettåret og er  overordna aktivitetsvedtak.  Årsbudsjettet utgjer første år av økonomiplanen.

Rådmannen har disposisjonsfullmakt over kommunestyret sine løyvingar i samsvar med  hovudregelen i § 9 i forskrift om årsbudsjett.

Vurdering:

Dei fleste er vel samde om at budsjettprosesen i samband med 2006-budsjettet ikkje var god.  Det kan vera fleire grunnar til det.  Statsbudsjettert for 2006 vart lagt fram seint i forhold til tidlegare år, 14. oktober 2005.  Då rammene for skatt og rammetilskot vart kjent låg dei langt under det som var rekna med i økonomiplanen som danna grunnlag for utgiftssida i budsjettframlegga frå etatane.  Det låg då i korta at her måtte det dramatiske reduksjonar til.  Samstundes kom ei ny Regjering på banen 17. oktober 2005.  Denne lova auka overføringar til kommunesektoren, utan at tala låg føre før i revidert statsbudsjett 10. november 2005.  
I samsvar med økonomi- og finansreglementet sende rådmannen i juni månad ut rundskriv til etatsleiarane og ba om at arbeidet med budsjett 2006 og økonomiplan måtte starte opp.  I tillegg til ein del føringar når det gjeld løns- og prisauke m.m., vart fristen for å levere budsjettframlegg til rådmannen sett  til 15. september 2005.  I rundskrivet vart sagt frå om kva rammer etatane hadde å halda seg til i budsjettarbeidet.  Det var i samsvar med det som låg føre i økonomiplanen.

Forslaga som vart registrerte direkte i det nye økonomisystemet og låg stort sett føre i rett tid.  Det som var problemet var at dei både låg over rammene i økonomiplanen og dei inntektene kommunen kunne rekna med.  Me visste og at det kom auka inntekter frå den nye Regjeringa, men ikkje kor mykje før 10. november.

I samband med den politiske budsjettførehavinga vart det helde 2 arbeidsmøter 15.11. og 23.11.05, der formannskap, utvalsleiarar og administrasjonen m.fl. deltok.  

Formannskapet gav si førebels innstilling til budsjettet 29.11.05.   Kommunestyret hadde budsjettet føre i møte 21.12.05, og vedtok endeleg budsjett i møte 31.01.2006 med grunnlag i dei vedtak som var gjort i tidlegare møte.

I tidlegare kommunelova var slage fast at rådmannen skulle utarbeida forslag til budsjett som skulle vera i balanse.  Dette vart endra ved den revisjonen av kommunalova som kom i 1992.  Budsjettarbeidet er i dag ein langt meir politisk prosess enn i tidlegare kommunelov, og ein meir politisk styrt prosess enn tidlegare.  Dette går og fram av kommunen sitt økonomi- og finansreglementet der det ikkje er sagt noko anna om rådmannen si rolle i budsjettarbeidet anna enn at rådmannen skal senda ut rundskriv til etatane for å henta inn forslag til budsjett.  Resten av budsjettprosessen skal vera politisk styrt.  Noko som og er i samsvar med kommunelova.  Det er likevel høve til andre måtar å gjera det på, slik det går fram av kommentarane til § 45.  

Dei arbeidsmøta som vart avvikla i november var lukka møter for media og publikum.  Prinsippet i kommunelova er at møter i folkevalde organ skal føregå for opne dører.  Det er og i kommunelova gjeve rom for unntak. 

Rådmannen legg i første omgong saka fram for drøfting.  

SAKSFRAMLEGG.

Sakshandsamar: 
Steinar Hole
Arkiv: P22  

Arkivsaksnr.:
06/00126



BYGGING AV FISKERIKAI I KOLBEINSVIK

Saksnr :
Utval:
Møtedato.

0038/06
Formannskapet
16.03.2006

Rådmannen si tilråding:

1.   Austevoll kommunestyre vedtek at Austevoll kommune står for utbygging og framtidig 

     drift av fiskerikai i Kolbeinsvik.

2.   Austevoll kommunestyre vedtek at fiskerikai i Kolbeinsvik vert prioritert etter utbygging 

      av  molo på Rabben.

3.   Austevoll kommunestyre gjev formannskapet fullmakt til å godkjenna endeleg prosjekt, 

      kostnadsoverslag og finansieringsplan og inngå naudsynte avtaler med Kystverket.  

      Formannskapet får og fullmakt til å inngå avtaler med interessentar om finansiering og 

      vedlikehald av kaien.

4.   Austevoll kommunestyre set som føresetnad at prosjektet kan gjennomførast utan 

      økonomisk medverknad frå Austevoll kommune og at private garanterer for 

      fullfinansiering og eventuelt forskottering av statstilskot.

5.   Austevoll kommunestyre set som føresetnad at private garanterer for det framtidige 

      vedlikehaldet av kaien.  
Saksdok :

1.   Brev av 01.02.2006 frå M/S Boaneshav, M/S Hardhaus og ARENA.

2.   Forprosjekt med kostnadsoverslag for fiskerikai i Kolbeinsvik.

3.   Reguleringsplan for Kolbeinsvik.  
Bakgrunn:

Det har vore samtaler om bygging av fiskerikai i Kolbeinsvik.  Desse samtalene har resultert i søknad i brev av 01.02.2006 frå interessentar i Kolbeinsvik   om bygging av fiskerikai.

Det ligg føre forprosjekt med kostnadsoverslag utarbeidd  av Sørli AS.

Søknad og forprosjekt følgjer som vedlegg.

Reguleringsplan for Kolbeinsvik vart vedteke av kommunestyret i møte 11.05.2004, sak 052/04.

Vurdering:

Forprosjektert viser korleis fiskerikaien er tenkt bygd.  Kostnadsoverslaget er på 

kr. 5.225.000,- medrekna meirverdiavgift.  
For at Staten v/Kystverket skal kunna gje statstilskot må kaien byggjast ut i kommunal regi.  Kommunen har ikkje midlar til å vera med på finansieringa, men kan stå som byggherre, noko som truleg vil verta kravd frå staten si side, og hjelpa til med søknad. forhandlingar med eventuelle grunneigarar m.m.  Noko meir administrativ hjelp og oppfølging av prosjektet i anleggsperioden kan kommunen vanskeleg hjelpa til med, då kommunen ikkje har turvande teknisk personell som har røynsle med kaibygging.  Det må difor påreknast å ta inn turvande konsulenthjelp som må lastast  prosjektet.

Når det gjeld finansiering må ein koma attende til den på eit seinare tidspunkt.  Kystverket kan yta inntil 50 % statstilskot.   Det kan ikkje påreknast finansiering frå kommunen si side, med unntak av litt administrativ hjelp.  Finansiering utover statstilskotet må private ta på seg. Kostnaden med utbetring av tilkomstveg vil Kystverket ikkje gje tilskot til.  Det er og usikkert kva tid eit eventuelt statstilskot kan koma til utbetaling.  Ved ei snarleg utbygging må såleis statstilskotet forskotterast.  Det vil og frå kommune si side og verta undersøkt om det er mogleg å få fylkeskommunalt tilskot.  

Austevoll kommune har ikkje økonomi til å påtas seg vedlikehald av nye store kaianlegg.   Føresetnaden må difor vera at private garanterer for vedlikehaldet.

Reguleringsplanen for Kolbeinsvik er godkjent av kommunestyret, og den omsøkte kaien er i samsvar med reguleringsplanen.

Kommunen søkte i 1999 om statstilskot til bygging av molo i Rabben hamn.  Våren 2004, sak 037/04, vedtok kommunestytret å søkja om statstilskot til bygging av fiskerikai på Salthella.  Under førehaving av denne saka vedtok kommunestyret å nedprioritera Rabben hamn til fordel for Salthella.  Statstilskot til fiskerikai på Salthella er innvilga, men førebels er ikkje arbeidet sett i gong p.g.a. av manglande finansiering frå interessentane.   Det må difor i denne saka takst stode til om fiskerikai i Kolbeinsvik skal prioriterast før eller etter molo på Rabben.   Moloen på Rabben har venta i fleire år på statstilskot.  Det er såleis rimeleg at ein ny søknad vert prioritert etter ein ”gamal” søknad, og at Rabben ikkje på nytt må vike for eit nytt prosjekt.

Kommunen har bede Austevoll fiskarlag og Austevoll næringsråd om eventuell uttale til saka.   Svar ligg førebels dei ikkje føre. 

SAKSFRAMLEGG.

Sakshandsamar: 
Steinar Hole
Arkiv: 611  

Arkivsaksnr.:
06/00248



FASTSETJING AV PRISAR PÅ TOMTER I KOMMUNALE BUSTADFELT

Saksnr :
Utval:
Møtedato.

0039/06
Formannskapet
16.03.2006

Rådmannen si tilråding:

Austevoll kommunestyre vedtek at prisane på bustadtomter i kommunale bustadfelt vert som følgjer:  
      -   Eidsbøen bustadfelt uendra prisar.

      -   Vik bustadfelt vert auka med 50 %.

      -   Rabben bustadfelt vert auka med 100 % for dei 4 tomtane med best utsikt, resten med 

           50 %.

      -   Haugvikneset bustadfelt vert auka til kr. 200.000,- pr. tomt.

      -   Nausttomter førebels uendra.

Saksdok :

1,   Vedtak i kommunestyret sak 051/00.

2.   Vedtak i formannskapet sak 021/06.  
Bakgrunn:

Austevoll kommunestyre vedtok i møte 13.04.2000, under sak 051/00, prisar på tomter i kommunale bustadfelt.  Desse prisane har vore nytta i samband med sal av tomtane.  Prisane vart den gong redusert betydeleg i von om å få seld fleire tomter.  I forkant av kommunestyret sitt vedtak vart det sett ned eit administrative utval.  Utvalet vurderte kva tomt utfrå fastsette kreteriar.

Under førehaving av sak om sal av ”hyttetomter” i kommunale bustadfelt vedtok formannskapet i møte 24.01.2006, under sak 021/06, følgjande:

Austevoll formannskap ber rådmannen fremja sak om fastsetjing av pris på kommunale bustadfelt på same nivå som andre private bustadfelt.  
Austevoll kommune har for sal tilrettelagde tomter for einebustader i følgjande byggjefelt:

1.   Eidsbøen

2.   Vik

3.   Rabben

4.   Haugavikneset, Storekalsøy.

Eidsbøen bustadfelt.

Kommunen har to tomter att i feltet.  Det har vore lite interesse for dei.  Pris på den eine er kr. 60.000,-.  Den andre om lag kr. 35.000,-.  

I tillegg til prisen kjem oppmålingsgebyr, tinglysingsgebyr og tilknyting til vatn og kloakk.

Desse to tomtane eignar seg best som tilleggsareal til eksisterande tomter/bustader.  Prisen bør difor ikkje aukast nemnande.

Vik bustadfelt.

Kommunen har 6 ledige tomter.  Av desse er 2 oppmålte.  Dei 4 andre er ikkje oppmålte.  Prisen varierer frå kr. 70.000,- til kr. 75.000,-.  Det er dei minst attraktive tomtane som er att.  Nokre kan høva som tilleggstomter til eksisterande tomter.

I tillegg kjem oppmålingsgebyr, tinglysingsgebyr og tilknyting til vatn og kloakk.

Det vert tilrådd ein generell auke på 50 %.

Rabben bustadfelt.

Kommunen har 10 ledige tomter.  Prisen varierer frå kr. 61.400,- for dei minst attraktive tomtane til kr. 110.000,- for tomter som ligg lageleg til, m.a. nordvest i feltet og med fint utsyn.  4 av tomtane ligg fint til med god utsikt og mykje sol, men av den grunn og svært utsett for vind.  Dei andre ligg dårleg til med lite utsikt.

I tillegg kjem oppmålingsgbyr, tinglysingskostnader og tilknyting til vatn og avløp.

Dei 4 tomtane med fint utsikt og solrike bør aukast med 100 %.  Dei andre med 50 %.

Haugavikneset bustadfelt.

Kommunen har 6 tomter att i feltet.  Det er dette feltet som har vore mest etterspurd når det gjeld ”hyttetomter”.   Tomteprisen er på kr. 70.000,-.  Det er i dette feltet det har vore etterspurnaden etter ”hyttetomter”, og bygd hus som vert nytta til fritidsbustader.  Prisen bør difor aukast betydeleg med tilråding om 200.000 kroner.

I dette feltet kan og kommunen tilby nausttomter for dei som byggjer i feltet.  Det er att 3 nausttomter til ein pris på kr. 50.000,-.  Prisen fastsette formannskapet i sak 052/03.  

Som for dei andre tomtane vert det tillegg for oppmålingsgebyr, tinglysingskostnader og tilknyting til vatn og avløp.

Vurdering:

Reint generalt kan det vel seiast at det er dei finaste tomtane som er selde.  Dei minst attraktive når det gjeld utsyn og tilkomst ligg att.

Det var Austevoll tomteselskap A/S som i si tid tilrettelagde desse tomtane med veg, vatn og kloakk for over 20 år sidan.  Det var og tomteselskapet som fastsette pris på tomtane og stod for salet.  Då tomteselskapet gjekk inn, vart tomtane overteken av Austevoll kommune og Austevoll kommune overtok salet.    Kva tomteprisen var opphaveleg er det litt vanskeleg å finna fram til.  Men då salet gjekk seint vedtok kommunestyret i sak 051/00 å redusera tomteprisen til det som går fram av ovannemnde.  Dette i von om at salet skulle ta seg opp.  Likevel har ikkje etterspurnaden etter tomter vore overveldande stor.   Det som det må takast stode til no er om tomteprisen skal setjast opp til nivået i private bustadfelt.    Prisane i private felt vareierer frå 300.000 kroner og oppover.

Tilretteleggingskostnaden med desse tomtane kan ikkje samanliknast med det det kostar i dag å tilretteleggja tomter.  Det har vore ei betydeleg prisutvikling på  dette området og dei siste 20 åra.  På den andre sida har dette vore ”daud” kapital for Austevoll kommune.  Resultatet av ein prisauke kan verta at det vert endå vanskelegare å selja tomter.  Rådmannen oppfatter likevel vedtaket i formannskapet som eit pålegg om å auka prisane.

SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
06/00243



VAL AV KOMMUNEN SINE UTSENDINGAR TIL GENERALFORSAMLINGAR/ÅRSMØTER I 2006

Saksnr :
Utval:
Møtedato.

0040/06
Formannskapet
16.03.2006

Rådmannen si tilråding:

Rådmannen legg saka fram utan tilråding.  
Saksdok :

Ingen.  
Bakgrunn:

Det har vore vanleg praksis at formannskapet kvart år veljer kommunen sine utsendingar/ representanter til generalforsamlingar eller årsmøter i aksjeselskap og andre selskap der kommunen er aksjonær eller andelseigar.  
Austevoll kommune har for tida aksjer eller andelar i desse selskapa:

Austevoll Bruselskap A/S

Austevoll Kraftlag BA

Austevoll Vatn og Avløp BA

A/L Biblioteksentralen

Hardanger Sunnhordlandske Dampskipsselskap

Slab AS

Stad Skipstunnel

Sunnhordland Bru og Tunnelselskap A/S

Kommunen er eineaksjonær i Austevoll Arbeidssamvirke AS.  Generalforsamling i dette selskapet vert vanlegvis helden i samband med eit kommunestyremøte.

Vurdering:

Generalforsamlingane/årsmøta vert vanlegvis helden om våren eller tidleg sommar.  Innkallingsfristen er ofte så kort at det ikkje vert tid til å velja utsendingar om det ikkje er gjort på førehand.  Rådmannen bed difor formannskapet velja desse til dei selskap formannskapet meinar kommunen skal vera representert.

Som vanleg ved val legg rådmannen saka fram utan tilråding.  
